
Комплексная работа па беларускай мове і літаратуры

ХІ клас
Заданне 1. Уявіце сябе гаспадаром (гаспадыняй). Вам трэба ўзяць з паліцы для кухоннага посуду гліняныя вырабы ў наступным парадку:
1)  пасудзіна шарападобнай формы з вузкім горлам і плоскім дном;
2)  круглая пасудзіна са звужаным дном для гатавання ежы, вырошчвання кветак;
3)  збан без ручкі з верхам, шырэйшым за дно;
4)  маленькі гаршчок.
Запішыце адказ лічбамі з назвамі кухоннага посуду (адным словам) у такім парадку, у якім вы  будзеце браць посуд.

Словы для даведак: гаршчок, гарнушак, гляк, гладыш.

Заданне 2. На ўроку беларускай мовы па вывучэнні арфаэпіі вучні 5 класа атрымалі заданне рассяліць словы ў домікі ў залежнасці ад колькасці мяккіх зычных гукаў у слове. Праверце правільнасць выканання задання, пры неабходнасці састаўце новую табліцу.
	1 мяккі гук
	2 мяккія гукі
	3 мяккія гукі
	4 мяккія гукі

	дыямент
явар
схема
	з’есці
энергія

дзясятка
	цясляр
айсберг

сківіца
	беленькі


Заданне 3. Прачытайце прыказкі і прымаўкі. Вызначце ў іх роднасныя словы. Графічна абазначце карані. Запішыце нумары выслоўяў, якія можна ўключыць у зборнік “Прыкметы надвор’я”, дабаўце для зборніка яшчэ 2 народныя прыкметы.
1. За добрым гаспадаром і свінка - гаспадынька. 2. Калі гром грыміць на зялёны лісток, то будзе багаты гарадок. 3. Пакровы пакрываюць зямлю лістом, а то і снегам. 4. Не вучы аратага араць, касца касіць, а сейбіта сеяць.
Заданне 4. Дапамажыце вучням 7 класа падрыхтавацца да праверачнай работы па тэме “Дзеяслоў”. Запоўніце табліцу па ўзоры.
	Дзеяслоў
	Спр.
	Трыван.
	Формы 

1-ай асобы
	Формы

2-ой асобы
	Формы 

3-яй асобы

	адпачыць
	І
	зак.
	адпачну, адпачнём
	адпачнеш, адпачняце
	адпачне, адпачнуць

	паўтараць
	
	
	
	
	

	спаць
	
	
	
	
	

	скласці
	
	
	
	
	

	з’есці
	
	
	
	
	


Заданне 5. Г.М. Малажай адзначала, што “фразеалагізмы ствараюць нацыянальнае аблічча мовы”.  Падбярыце да наступных фразеалагізмаў рускамоўныя:
З вуха на вуха  
Абое рабое      
Гады ў рады   
Казу пасвіць    
Вушы праесці   

Заданне 6. Пры падрыхтоўцы да ЦТ па беларускай мове некаторыя вучні дапускаюць памылкі пры размежаванні тыпаў сказаў, пры пастаноўцы знакаў прыпынку і пабудове схем сказаў. Праверце свае веды па гэтай тэме, устанавіце адпаведнасць паміж сказамі (знакі прыпынку не пастаўлены) і схемамі. Адказ запішыце ў выгдядзе спалучэння літар і лічбаў, захоўваючы алфавітную паслядоўнасць:
	А. Лістападу радуйся і снежню і вятрам асеннім і снягам.
	1. [   ], (як   ) і (   )

	Б. Чуваць было як б’е прыбой і рвуцца хвалі на прычал.
	2. [   ] і (калі  ), [   ]

	В. Неасцярожны рух і лодка перавярнулася.
	3. Ο, і Ο, і Ο, і Ο

	Г. Адзвінела лета і птушынымі галасамі і звонам кос і пералівамі ручаёў у задуменных лясах.
	4. [   ], і, (калі  ), [   ]

	Д. Мы гаворым пра ўсё і калі я раптоўна замаўкаю яна не здзіўляецца.
	5. [   ] – і [   ]

	
	6. і Ο, і Ο, і Ο


Заданне 7. Вікіпедыя – гэта шматмоўная, свабодная інтэрнэт-энцыклапедыя, якая ствараецца ў супрацоўніцтве ахвотнікаў-карыстальнікаў Інтэрнэтам. Паўдзельнічайце ў стварэнні беларускамоўнай Вікіпедыі, перакладзіце тэкст на беларускую мову. 
Есть слова, которые мы часто употребляем, но при этом не знаем, что когда-то они были чьими-то именами. Например, слово блютус  (bluetooth – буквально “синий зуб”). Разработчики назвали эту технологию в честь короля викингов Харальда I Синезубого, который правил в Х веке Данией и частью Норвегии и объединил враждующие племена в единое королевство. Подразумевается, что Bluetooth делает то же самое с протоколами связи, объединяя их в один универсальный стандарт.
Заданне 8. Адкажыце на пытанні літаратурнай віктарыны:
1) У якім летапісе Нестара ўпершыню згадваецца квас – адзін з самых папулярных напояў нашых продкаў?

2) У якім творы Якуба Коласа бацька Міхал гаварыў:
А будзе йсці навука туга,

Падгоніць бацькава папруга!
3) У якім творы Янкі Брыля ў галоўнага героя былі наступныя мянушкі: Сівы, Манька, Гусак, Жабрак?
4) Які беларускі пісьменнік стварыў цыкл навел “Давыд-гарадоцкія каноны”?

5) Якую беларускую паэтэсу называюць “палескай ластаўкай”?
Заданне 9. Асабовае імя Іван з’яўляецца распаўсюджаным сярод славянскіх народаў і ў перакладзе з іўрыта азначае “Благадаць”. Успомніце чатырох беларускіх пісьменнікаў па імені Іван і іх творы. Запоўніце табліцу. 
	Аўтар
	Назва твора
	Героі

	
	
	Яраш, Шыковіч, Маша, Зося Савіч, Тарас, Славік.

	
	
	Рэйдзіха, Тараськова Ганна, Лазар Рэйда, Якаў

	
	
	Ганна Чарнушка, Васіль Дзяцел, Яўхім, Міканор, Хадоська

	
	
	Цішка Дрозд, Мікола і Сымон Біцюгі, Стася


Некаторыя пісьменнікі выбіраюць сабе псеўданімы, якія потым становяцца больш знакамітыя, чым сапраўдныя імёны пісьменнікаў. Прачытайце сапраўдныя імёны пісьменнікаў, напішыце іх псеўданімы. Парэкамендуйце па чатыры творы кожнага пісьменніка для чытання летам сваім аднакласнікам.
	Сапраўднае імя пісьменніка
	Псеўданім
	Творы для чытання летам

	Іван Дамінікавіч Луцэвіч
	
	

	Іван Антонавіч Брыль
	
	

	Іван Данілавіч Сіпакоў
	
	

	Іван Міхайлавіч Фёдараў
	
	


Заданне 10.  Уявіце, што вы праводзіце лета на дачы ў бабулі. Вы часта выкарыстоўваеце словы “мем”, “лайк”, “хэштэг”, “сэлфі”. Бабуля не ведае значэння гэтых слоў. Як вы ёй растлумачыце? 
Мем 

Лайк 

     Хэштэг 

     Сэлфі 

Спіс выкарыстанай літаратуры
1. Долмат, В. М. Куток “Беларуская хатка” – цэнтр краязнаўства і этнаграфіі / В. М. Долмат // Народная асвета. – 2019. - № 10. – С. 67 – 68.
2. Якуба, С. М. Беларуская мова. 6 клас. Сакрэты словазмянення і формаўтварэння : дапам. для вучняў агульнаадукац. устаноў  з беларус. і рус. мовамі навучання / С. М. Якуба.—2-е выд.— Мінск : Аверсэв, 2011.— 142 с.
3. Bluetooth – Википедия [Электронный ресурс]. – Режим доступа:  https://ru.wikipedia.org/wiki/Bluetooth. – Дата доступа: 13.05.2021. 
КЛЮЧЫ

Максімальная колькасць балаў – 60 (- 0,1 б за арфаграфічную, граматычную або пунктуацыйную памылку).
Заданне 1. Максімальная колькасць балаў 2 (па 0,5 б. за кожны правільны адказ)
1) гляк

2) гаршчок

3) гладыш

4) гарнушак

Заданне 2. Максімальная колькасць балаў 5 (па 0,5 б. за кожны правільны адказ)
	1 мяккі гук
	2 мяккія гукі
	3 мяккія гукі
	4 мяккія гукі

	явар

схема
	дыямент
энергія

дзясятка
сківіца
	цясляр

айсберг


	беленькі
з’есці




Заданне 3. Максімальная колькасць балаў 8 (па 0,5 б. за кожны правільна вызначаны корань; па 1 б. за кожную прыкмету)

Гаспадаром, гаспадынька – корань –гаспад-
Гром, грыміць – карані -гром-, -грым-
Пакровы, пакрываюць – карані –кро-, -кры-
Аратага, араць – корань –ар-
Касца, касіць – корань –кас-
Сейбіта, сеяць – карані –сей-, -се-
Заданне 4. Максімальная колькасць балаў 8 (па 0,25 б. за кожны правільны адказ)
	Дзеяслоў
	Спр.
	Трыван.
	Формы 

1-ай асобы
	Формы

2-ой асобы
	Формы 

3-яй асобы

	адпачыць
	І
	зак.
	адпачну, адпачнём
	адпачнеш, адпачняце
	адпачне, адпачнуць

	паўтараць
	І
	незак.
	паўтараю,
паўтараем
	паўтараеш,
паўтараеце
	паўтарае,
паўтараюць

	спаць
	ІІ
	незак.
	сплю,
спім
	спіш,
спіце
	спіць,
спяць

	скласці
	І
	зак.
	складу,
складзём
	складзеш,
складзяце
	складзе,
складуць

	з’есці
	рознасп
	зак.
	з’ем,
з’ядзім 
	з’ясі,
з’ясце
	з’есць,
з’ядуць


Заданне 5. Максімальная колькасць балаў 5 (па 1 б. за кожны правільны адказ)
З вуха на вуха  - из уст в уста
Абое рабое  -     два сапога пара
Гады ў рады   -  в кои веки
Казу пасвіць    -  плестись в хвосте
Вушы праесці   - уши прожужжать
Заданне 6. Максімальная колькасць балаў 5 (па 1 б. за кожны правільны адказ)
А3Б1В5Г6Д4
Заданне 7. Максімальная колькасць балаў 8
Ёсць словы, якія мы часта ўжываем, але пры гэтым не ведаем, што калісьці яны былі нечыімі імёнамі. Напрыклад, слова блютус (bluetooth – літаральна “сіні зуб”). Распрацоўшчыкі назвалі гэту тэхналогію ў гонар караля вікінгаў Харальда I Сінязубага, які кіраваў у Х стагоддзі Даніяй і часткай Нарвегіі і аб’яднаў варагуючыя плямёны ў адзінае каралеўства. Мяркуецца, што  Bluetooth робіць тое ж самае з пратаколамі сувязі, аб’ядноўваючы іх у адзін універсальны стандарт.
Заданне 8. Максімальная колькасць балаў 5 (па 1 б. за кожны правільны адказ)

1) “Аповесць мінулых гадоў”

2) Паэма “Новая зямля”

3) “Сірочы хлеб”

4) Георгій Марчук

5) Яўгенія Янішчыц
Заданне 9. Максімальная колькасць балаў 10  (па 0,5 б. за кожны правільны адказ у рубрыцы “Аўтар”, “Назва твора”, “Псеўзданім”; па 0,25 б. за кожны твор у рубрыцы “творы для чытання летам”)
	Аўтар
	Назва твора
	Героі

	І. Шамякін
	“Сэрца на далоні”
	Яраш, Шыковіч, Маша, Зося Савіч, Тарас, Славік.

	І. Чыгрынаў
	“У ціхім тумане”
	Рэйдзіха, Тараськова Ганна, Лазар Рэйда, Якаў

	І. Мележ
	“Людзі на балоце”
	Ганна Чарнушка, Васіль Дзяцел, Яўхім, Міканор, Хадоська

	І. Навуменка
	“Сямнаццатай вясной”
	Цішка Дрозд, Мікола і Сымон Біцюгі, Стася


	Сапраўднае імя пісьменніка
	Псеўданім
	Творы для чытання летам

	Іван Дамінікавіч Луцэвіч
	Янка Купала
	“Раскіданае гняздо”
“Курган”

“Магіла льва”

“Бандароўна” і інш.

	Іван Антонавіч Брыль
	Янка Брыль
	“Memento mori”
“Маці”

“Сірочы хлеб”

“Галя” і інш.

	Іван Данілавіч Сіпакоў
	Янка Сіпакоў
	зб.“Веча славянскіх балад”
зб. “Ахвярны двор”

“Одзіум”

вянок санетаў “Жанчына” і інш.

	Іван Міхайлавіч Фёдараў
	Янка Маўр
	“Багіра”
“Палескія рабінзоны”

“Сын вады”

“Чалавек ідзе” і інш.


Заданне 10.  Максімальная колькасць балаў 4 (па 1 б. за кожны правільны адказ)
Мем – інфармацыя, якая стала вельмі папулярнай у інтэрнэт-асяроддзі
Лайк – знак адабрэння ў сацыяльных сетках
     Хэштэг – слова або выраз, якім папярэднічае сімвал #
     Сэлфі – аўтафотапартрэт, зняты на камеру мабільнага тэлефона
